
Matthew

Mark

Chapter 1

31Lalãl vã.2 Aglenẽ jy va.4Arão foi o pai de Aminadabe; Aminadabe, pai de Nason; Nason, pai 5de Salmo foi o pai de
Obede, gerado de 6Rute;

Chapter 2

1vatxika ta CAFARNAUM ki ta tavig, la ũ pã ki ti óg mã mũ, ẽn ki tavig jó ti. 2Kũ óg ti to vãgzũn-mũ Aglẽnẽ ji ti ẽ
vẽn ti óg mõ ka bég jõ.3Ũ óg vũ Aglẽnẽ ji ti tõ ka mũ mũ, kónhgág vãnhglẽn nõ ti to bó ka mũ óg mũ; ũ tõ légle tõ
légle óg vũ ti bó ka mũ mũ. 4Ã like kũ óg vũ ti toglãn ke tũ te, like ti jé, ki kabág óg nõdẽ ũ kã Aglẽnẽ ji jã, kũ óg ẽn
ló taply mũ. ku óg lug mũ, lug kól kũ, kónhgág vãnhglẽ nõ te ti óg ta le mũ.5Óg tõ ti to vãnhvẽ ti vég ta mũ, kũ
Aglẽnẽ tẽ vũ kónhgág vãnhglẽn nõ: " ẽnh ji, a jógzẽn jódẽn (PECADO) mẽ na a kápég tẽ".6 Jãgló, ũ tõ (ESCRIBAS) óg
nẽ kũ nõdẽn, kũ óg ze ki vãnh jẽ tũg nõ dẽn: 7Denh jé kónhgág tõ ti vẽ nũ vã? txi atõ vãnh txõ vẽ nũ vã! Aglẽnẽ é
pimõ ta a jógzẽn jógdẽn te mẽ a kũ pég tẽ?"8Mũ jãgló Aglẽnẽ ji vãnhki mãg mũ óg jékle ti óg mõ ta: " de jé ma mẽ ã
ze ki to aklé nõdẽ? 9De nu jé kónhgág vãnhglẽ kũ nõ ti mõ nũ: 'a jógzẽn jógdẽn mẽ nũ a ká pég nũ mũ ve nũ jé
'jãgdã kũ a nõ jó ti vũg kũ ma tẽ'?

Chapter 3

1Aglẽnẽ tõ vatxika sinagoga ki tavig mũ jagló ũ nẽga jol vũ ka nẽ.2 Kũ ũ óg ti vég node mũ ti tõ ũ lẽn na vé jé lá ki
vãnhkán djo ti ki ẽ tõ vẽ kũ ti to vabén jé.3Aglẽnẽ ti vũ ũ nẽga jol ti mõ jãgdã kũ ma ũn kabág nõde tóg óg to ló
katẽg. 4kũ ta ũ óg to ẽ vég nódẽ ti óg mõ hã vẽ mõ jé " lá ki vanhkán djó ti ke mũ ti ki ũ nevi u jé? vẽl ki ũ nevi
jógdẽg jé, vẽ mõ ũ u kũ jãg jé? ve mõ ma ũ tanh jé?. kũ óg mã kũ kótyj nódẽ mũ.5kũ ta ve kũ ze kly ke mũ, vel ta
vãnh kulég mũ ẽ tõ óg ze tol ti ve kũ, ta vũ kónhgág ti mo: "A nẽga ti jũn ló" kũ ta ẽ nẽga ti jũn mũ kũ aglẽnẽ ti vũ
ti len mũ. 6Fariseus ti óg vũ ma kũ me mũ mũ kũ óg blanh ke kũ Herodianos ti óg blé ti to vabég mũ ũ like kũ óg to
ti tanh ke ti.7ku Aglẽnẽ ti vũ ẽ blé nõdẽ ti óg blé goj vanh ló tẽ mũ. kũ ũ kabág óg vũ galileia tá ti tõ kamũ mũ. 
8Jerusalém ta, Idumeia Jordão pa te ta, Tiro ẽ Sidon pe jẽn vũ. ti tõ dén han, ká nã tẽ, ti, mã ti vũ ũ kabág óg vũ ti
to ka mũ mũ.9kũ ta ẽ blé nõ dẽ ti óg mõ kanũ katxin jé kól kũ ẽnh djó nũ, ũ kabág óg tõ nẽn tõ óg tõ ẽ jagzẽn tũ jé. 
10ti tõ ũ kabág óg tẽ, a tõg nẽn ũ kóggó nõde mũ ti óg vajétug mũ, ẽ to ti to glãn ke ku ti kagmẽ jé txul ti kũ.11Gáju
zógdẽn óg vũ ti vũ ẽ tõ ti ve kũ ti klãn kũ tã gé ke mũ, kũ óg ti jyjyn kũ ti mõ "Aha ma tõ Aglẽnẽ ji jã".12 Ẽ ha ta,
vãnh jõ kũ, óg mõ to vẽ mũ óg tõ ẽ kabén ban tug jé.13Kũ ta klẽ ló taplỹ mũ, kũ ũ tõ ẽ jé txul mũ ti óg jéky mũ, kũ
óg ti to kamũ mũ. 14Kũ ta zõm to légle óg vin mũ "óg to ta pa'i ke mũ" óg tõ ti blé nódẽ jé. Óg tõ e vẽ ti zanã jé. 15Ti
vanh jó ti tõ vãnh ki to jynh ké kũ dẽn jógdẽn me óg póm jé. 16Kẽ mũ ta zõn kle ũ légle: Óg vin mũ: Simão, a mõ ta
Pedro ke mũ.17Tiago, tõ Zebedeu ji, João tõ Tiago nũjẽn blé, tóg a mõ ag jyjy to Boanerges ge mũ, dén tõ tól og klá
ge vã. 18Andre blé, felipe, bartolomeu,Mateus, Tomé, Tiago tõ Alfeu ji, Tadeu, Simão, tõ Zelote jã ta. 19Judas
Iscariotes blé, ũ tõ ag do mõ ti tovanh mũ ta.20ku ta ẽ nẽjo ti ló tẽ mũ. ũ kabág óg vatxo vagzũn ban ti kũ óg to dén
gla ko jã tũ te. 21Kũ ti kanhka ti óg tóg ti mãg mũ kũ óg ló mũ mũ óg tõ ti to hun ke ti jé, kũ óg vũ: 'vanh mãg tũ ta
jã".22 Vãdjó tõ vanh láglãn ge ke mũ óg tõ Jerusalém tá kamũ óg vũ tóg e kũ vẽ nódẽ mũ: Belzebu to ti ka jã vã
"jonh to óg to ja, ha, blé ta ẽ like to jonh ti óg jãgnãg gé ke mũ"23Aglẽnẽ ti óg jeky kũ óg mõ vabén mũ: "hã vẽ mõ jé
jonh ti jé e like to jonh ti jãg nãg jé". 24Jóba tõ mẽ vanh kalyg lyg ã ta ti kũ, jóba tóg ti vũ hãli ke ban ki tũ tẽ. 25Ẽn ũ
to vanh bakótug mũ kũ, ẽn tóg tẽ hãli ke bon ki tũ tẽ.26Jonh to ẽ ha vanh kóto jagdá ã ta ti kũ, ta vanh kakótug jãg
te, kũ ta á like ban ké tũ te, kũ ta toké mẽ tũg te.27 Ha li ke kũ kanh gág vanh gó tavẽ ẽn ló la kũ ti to dén ti me péju
ki tu té ti zan vén á ta kũ, tóg ge kũ ti dén tẽ té péju te.28Tõ vanh vẽn kũ mẽ a mõ vẽ tẽ, konhgág óg klã óg jogzẽ
jógdẽg ti nu to óg kápég te, óg to ti kó to me vẽ jó ti blé; 29Ũ to gájũn jogzen ũ to vẽ jógdẽg mũ ti, ta vũ kápe ban ki
tu tẽ, like ti jé ẽ ha to dén jógdẽg ti mõ vanh tave jó va". 30Ãglẽnẽ tõ góg ge ku vẽ ti jé óg vũ ti to vẽ nõdẽ kũ: "dén
jõgdẽg vũ ti jã".31Ti nõ zi, ti kánhka ti óg vũ kamũ ku ti ba ki nódẽ mũ, kũ óg ti to ũ zanãg mũ ti jé ky jé. 32Kũ, ũ
kabág óg vũ ti ban klón ke mũ kũ óg Aglẽnẽ ti mõ " A nõ zi blé a konhka óg vũ ẽn ba ka ja kũ a kónãg nódẽ".33Ta vũ
óg mõ to tógge kũ vẽ mũ:" ũ nũ tõ ẽnh jõ blé ẽnh konhka jã?".34 Kũ ta ũ kabág tõ ẽ ban nódẽ óg mõ ta tóg like mũ:
"ve ló enh nõ blé enh konhka óg a vũ ki nódẽ! 35Ũ to gynh mo nẽ jogzen me tẽn mũ óg vũ to jõ blé enh konhka
nódẽ".

Chapter 5

1Jo bá to gerasenos ki goj vanhzyl ti jog tanh ki jul óg mu. 2Aglẽnẽ ji, ti tõ kanũ bág ki ta kũ todẽ mũ, dén jógdẽn tẽ
vũ góde ki ta ku ta dén ku kónhgá ũ ki la mũ ku ta ti kó to te mũ3Kónhkág te vũ góde a me ta kana tẽ ké ke mũ. Óg
vatxej bag vẽ tõ ti ve ján txul vã a jãg ló ti jãn ke tu tẽ.4 óg to ti txég gé ke te jógy kó, vatxej bag ti tõ vatxej ti óg tó ti
nẽga ti txe kuta tó blónh ké gé, ke ta mũ, óg vũ ti to jungé mũ.5Kyty blé kulag mũ jag ló gáde ble klẽ ka ta jaggé ke
mũ, kyl ku ta kózy, gogkel to ta vãnh klég ké ke ta mũ. 6Ag mõ ta Aglẽnẽ ji te vég mũ, ku ta tikó tõ lálá te mũ, kũ,ta
ti a mõ ẽ jóklẽ zõg mũ.7Jómãli ta vẽ mũ: "De nũ a mõ hog mũ Aglẽnẽ ji? Aglẽnẽ ẽntxó a mõ vẽ mã ku ẽ txo vanh ló".
8Aglẽnẽ ji ti, mõ ta vẽ jó tã te:"kónhkóg tóg ti ki ma ku ta dẽn dén jógdẽn".9Ti jãnhkle ke ta mũ: "ãlike a jyjy ti te?"
ẽn jyjy te vu kábag, ag kabág ti jó ky kó tóg ti mẽ ". 10Aglẽnẽ ji ẽntxo a mo vẽ ti mã kũ ẽ jagnã tũ, jé na jobó tóg ka
jã.11Hã, tõ klãby óg klẽ ti mẽ kabág óg dén ko nódẽ, 12Dén jógdẽn te vu ẽntxó a mõ vẽ nã kũ:"klãgby óg to ẽn jog nã,
ẽntxó óg ki la jé. 13Jug tõ Aglẽnẽ ti óg to vanh mõ. dẽn jógdẽn ku ta dẽg ku klag by óg ki lá mũ. Klaby kabág ta vẽ ta
vẽ, txó ti klán óg lén mũ, kũ óg vũ goj kógtá óg mũ.14Ũ tõ klagby óg jag gé ke mũ tẽ, óg dé vẽ ti, mẽ kabén mũ mũ,
ẽn kyty ble gó plũl bág ti mẽ. Ag lẽl ti óg lálá dén jogzé jó te vẽjé ka mũ mũ. 15Óg to Aglẽnẽ ji, ki ti jul, ku og vu
konh kóg ti veg og mũ, mũ ja ló há ta nẽ kũ óg vẽ kũ, ti kó mõg mu.16Ũ óg tõ dén jógzẽ vég mũ tẽ dég jógdẽn tó
kónhgág ti nẽ ku kél mũ tẽ, ũ like ku ti jogzẽn mũ, te tu óg mũ, ti jógzẽn jó ti blé klagby jógzẽn jó ti blé. kabén mũ. 
17Kũ óg Aglẽnẽ ji ti mõ haba tóg ti ka ma kita dẽn.18Ti tó kanũ bág ki lá mũ jãg ló, kánh kág tó Aglẽnẽ ji tõ lẽn mũ te,
ti blé tẽ txul mũ. 19Aglẽnẽ ji vũ mõ, i tẽ ki ma tẽ:" a ja ló to ti nõ: va ti ka mó a nẽjó lo tẽ a kanhka te óg to tẽ, ku ma
óg mã ẽn txó a mã dén han mũ te óg mõ kabén, ẽn txó jagzõ jó tẽ ble mã óg mõ kabén". 20Ku kónhgág ti vũ tẽ mũ,
te ku ẽn kyty do de Decápolis ti me ta. aglẽnẽ ji tõ ti mõ dén han me kabén mũ kũ óg nãli ũ mõg kũ vanh kãgzén
mũ.21Aglẽnẽ ji, ti vũ ka nũ bág ki la, kũ ta, vã txi ka ta klélãn bág mũ, ti tõ goj vanh. zyl ka ja ti ka kó mũ óg ti pejẽn
nõ dẽ mũ. 22Mũ jagló pa'i tõ ẽn bág tõ lẽl gé ke mũ tẽ, ki ta tavig mũ, ti jyjy Jairogé ke mũ, ti tõ ti vẽ kũ, ti klãg ta
mũ. 23Tógké kũ to ti ma:" ẽntxo a mõ vẽ ti mã kũ, ẽn zi kógó jóg ki kũ no. ẽntxó a mõ vẽ te kũ, ẽn blé kũ ma zy klé a
nẽga ti zi, ku zy mã ku lẽlẽ há ka na te tẽ". 24Ku Aglẽnẽ ji ti vũ ti blé tẽ mũ, ũ kabág ta vẽ óg ti dũ mũ mũ, ku ti jóg
jõ mũ mũ.25Tá ũ zi kávén zi tá pó ké ke mũ txi vã.26 Ũ to óg kagtág ke mũ te, lo zi tẽ ké ke mũ, jãgló ta a mã ku zi ki
jóggy ké ke mũ, ku zi vãtxẽj po ki m e tũg tã tẽ mũ. 27Óg tõ Aglẽnẽ ji ti tõ vẽ mãg jã zi ũ kabág djin ta zi katẽg, kũ zi
ti kul ka zi katxug ke mũ.28Kũ zi tǵ ge mũ:" jé nũ pi va jõ ti kul a ki nũ ẽ nẽga tó txug ke ni, ku nũ lẽl tẽ".29 Hã ta like
mũ jãgló zi kóngó mẽ tũ tẽ mũ zi kávéj tẽ vũ hug ke mũ, ku zi kujãn te vũ nãli hã jã mũ.30Mũ jagló Aglẽnẽ ẽ jógỹ ẽ
ki ku ta den ti ta mãg ta mũ, ũ kabág óg jélẽn ku ta óg jãg klẽ ta mu, "A ũ nũ ẽ kul katxug ké nũ?". 31Ti tõ ũ óg jéky
mũ tẽ, ti mõ óg "ũ kabág tó ti óg vé ló óg tó a kujagdjun nodẽ tóg ti vé ló:' A like kũ ma a ũ to a kaẽ nẽga a kató
txug ke mãg mũ?". 32Aglẽnẽ ji vanh pẽ jé ta a vanh mũ ũ tó ẽ ni vin mũ te ve jé.33Tá zi ẽ tõ mõg te ku zi kómãg kũ zi
zũnge zi mũ.Ku zi Aglẽnẽ ti ji to zi ka tẽ mũ, ku zi ti klãn zi ẽ zóklẽn zag mũ. ku zi ti mũ ẽ jógzẽg jó tẽ kabén. 34Kũ
ta zi mõ:" ẽn dji a ta to vãnhvẽ ta vẽ ku a lẽn vã. tẽn ló ló kũ ma zógdẽn mo mã tẽ".35Ti vẽ mũ jagló, ũ óg vũ pa'i
nẽjó tá ka mũ, ka mũ ku óg vũ tog ke kũ: "A jyzi tel kũ nõ, jãgló ma ũn bág tá ti vũg gé ke mũ?"36"Aglẽnẽ ji" óg vẽ
nódẽ ti móg: Ta mũ: pa'i to "(ẽn bág tõ sinagoga) tól ke mũ te mõ ta: komãg tũg tõ vanhvẽn". 37Ta vũ ũ to ẽn ble tẽ
kómãg mũ, tõ õg vũ ẽn blé tẽ tẽ Pedro,Tiago,João tõ Tiago nujén ã ta vũ tẽ te. 38Õg tõ, Jairo ẽn ki ta vig mũ jagló jó
mãli óg vaklal nõdẽ, ku óg veg mũ.39Ẽn lá ta la mũ, ku ta óg mõ ta:" dé jé mẽ a vaklal nõdẽ nũ vã? ty tũ gẽl zi tẽ
vájo zi nũl vã". 40Aglẽnẽ ji ti dyn óg mũ, kũ ta na li tól tá óg lẽn mũ, ku ta gẽl zi jug tẽ óg gŕg ku ta, ẽn ka te lá te mũ,
ũ kũ ki ti blé nódẽ, ũ ka gẽl zi nõ tẽ, to óg mũ.41Gẽl zi nẽga ki kagmẽ, ku ta zi mo: "Talita cumi" tóg ge vã "nẽgõj ẽn
txó a mõ vẽ ku jãgda ló". 42Mũ jagló gẽl zi jãgdã ku ka na tẽ mũ ( Zi klẽplóg te vu zõ tó léglê, ku jã) vẽ ku óg nã li lug
ke óg mũ. 43Aglẽnẽ ji tá lálá ku ũ to mã kó mãg mu dé ũ gẽl zi mõ nẽn jé zi kó.

Chapter 8

1La ã ta ti ka, ũg kabág óg mẽ vãtxo vãgzũn mũ óg tõ dén tũ vũ tẽ óg tó ke to jé. Kũ Aglẽnẽ ti vũ ẽnh blé nõdẽ ti óg
("DISCÍPULOS") (COM PAIXÃO) mõ to ta.2 Ũ kabág óg tõ ẽ blé nõ tóg óg jóg gagta nũ mũ, la légle tõ ũ pil to ẽ blé nõ
aha vã dén tũ vũ tẽ óg tõ ko ti jé. 3Ẽn txó óg dén ko mãn ka óg mẽ mũ ló ke, kũ óg vãnh gõg ke tũn óg tẽ. like ti jé
ũn ko bág óg hãn mõ ka mũ óg vã. 4Ti blé nõ ti óg ti mõ: "hã ta nã jé dén gla kabág gẽnh kũ óg mõ vin je dén tũ tóg
ti ki ("DESERTO")?".5Kũ Aglẽnẽ vũ óg mõ zeklemũ: "dén gla tẽ hã li ke nõ dẽ?.kũ óg ti mõ óg: "tagtũ tõ légle". 6Kũ ta
óg mõ a pla mẽ jagnẽ. kũ ta dẽn gla tatũg tõ ũ légle genh kũ to ka mũ kũ ta óg mũ lygly mũ. kũ ta ẽ blé nõ ti óg mõ
vin mu, ku óg gẽnh kũ mẽ óg mõ vanh ka lygly mũ.7kũ ũ vũ kakló gũnh ũ kẽnh génh kũ kána tẽ tá génh kũ tó ká
kól kũ ẽ blé nõdẽ ti óg mõ vin mũ kũ ẽ ha mẽ vanh ka lygly mũ.8Kũ óg mẽ ko kũ mẽ zũnzũl kũ nõ dẽn mũ
(SATISFEITO), kũ nũ tó ti blé nõ ti óg mẽ ti ke ti mẽ gẽg mũ, kánh bág tõ tagtũ tõ ũn légle mẽ gẽg óg mũ. 9ti blé
nõdẽ ti óg kabág ti légle tõ légle to jũl kũ nõdẽ. Ku ta óg mõ: me mũ ke mũ.10 tóge ku ta ẽ blé kanũ bág ki la kũ goj
jõgtanh ló ẽn kuty to Dalmanuta. ló tẽ mũ.11Kũ ũ tó ti tõ vãnh vẽn vãtxó jótxa ge ke mũ óg ti tõ ka mũ kũ óg ti mõ.
ag mõ mã a jáky ũn vẽn ẽ tõ ti jógzẽ vẽnhjé. 12kũ ta ẽ ka ki hẽn ke kũ ta óg mõ: dénh jé ũ tog li ke nõ ti og ẽ txó dén
han venh jé txul gé ke mũ? jé nũ mẽ a mõ dén kabén mẽ a ki ũ mõnõ ẽn jógy ven ki tũ nũ tẽ. 13Tóg ge kól te kũ óg
to vanh, kũ kanũ bág ki la kũ goj jog tanh ũ ti ló te mũ.14Tóg ge mũ jagló ti blé nõdẽn ti óg dẽn glag ti gég mũ ka tũ
óg tẽ, kũ dég gla pil vũ kanũ bág ti ka nẽ. 15Kũ Aglẽnẽ ti óg mõ, to aklé tóg li ke tũ, ũ tó ẽ txó vanh vẽn ã ta óg djó zẽ
jógdẽn li ma me kenh jé txul mũ.16Ti blé nõdẽn ti óg vũ tóg ge mũ: " Dén gla tũ vũ tẽ". 17Aglẽnẽ ti óg vanh je tũg ti
vég ku óg mõ vẽ mũ: " dé jé mã vanh je je tũg mũ dén gla tu vẽ kũ? ẽ txó dén han djó ti mẽ vég tũ mẽ tẽ? me a ze ti
tól kũ nõdẽ? kũ dén kág han jó ti mẽ ki ku tũn ma mẽ mũ?18Kónã mã mẽ nõdẽ hãli ke ku ma mẽ vég tu tẽ? niglã
ma mẽ nõdẽ? ja gló ma mẽ mãg tũ tẽ ki ku tũn ma mẽ mũ? 19Ẽnh txõ dén gla "tagtũ ũ kabág" óg mõ vanh ka lylyg
mũ ki ma mẽ aklég mũ? ki ma mẽ vãnh txika ti ke mẽ gén kũ ta hali ke tõ jul mũ? kũ óg ti mõ: "zõn tõ ũ légle" to ta
jul mũ.20Ẽ txó déngla tó tagtũn to ũ légle ũ kabág to légle tõ like to jul óg mõ lyglyg mũ ti ka ma mẽ ti ke tõ hãli ke
mẽ gég mũ? kũn óg ti mõ "tagtũ tõ légle".21 Kũ ta óg jag kle mũ: "vel ma mẽ mãg tũ tẽ?"22kũ óg ẽ kuty tõ Betsaida
lóg ge mũ. ũ tõ ki nõdẽ ti mõ ũ a vanh tũ bó ka mũ mũ ti tõ ti lẽndjé. 23Ku ta ti kagmẽ ku ẽn kutý tõ plég kũ ti bó tẽg
ku ti kónã mẽ zũgzun kũ ta ti mõ zé vagkle mũ "de vég ma jã?".24Ku ta vũ ẽ kónã ti tó blin ke mũ ku ta ti mõ:" kó ta
kónhgág vég nũ kũ mã jã". 25Kũ ta vatxika ti kónã ti mẽ zag glãn mũ ku ta blin ke mũ ku ta vaha a vanh mũ. 
26Aglẽnẽ ti vũ ti mõ a nẽn jó ti ló tẽn: "ẽnh kuty ti ló la mã ka ma tẽ".27Aglẽnẽ ti vũ ẽ blé nõdẽ ti óg blé gó jyjy tõ
Cesareia tõ Felipe lá mu mũ. Amẽnti mẽ óg blé txó ku ta óg mũ dẽn nẽ zég vanhkle mũ: "A like óg tõ enh txó vẽ ti
tẽ? Enh txó ũ tũ óg nõdẽ28 Kũ óg vũ a tõ João tó Batista tũ óg mũ, ũ óg vũ tõ Elias vã ke óg mũ. "ũ tó hán gé ke mũ".
29Ta vũ zé van kle mũ: a to mã jé ke ẽ txó u nũ vã?Pedro ti vũ ti mõ ta: "aha to Aglẽnẽ vã" 30Kũ Aglẽnẽ ti óg mõ, tõ ẽ
jati tu tũg ló.31Kũ ta óg jó palag mũ kónhgá jy vũ ka tẽ kũ ũ tó ti ve kũ ze kyklý mũ ti óg ti tanh tẽ, jãgló to la légle tõ
ũ pil ki ta vã ti ka ka lẽ lẽ tẽ. 32Txé la mõ ta tu mũ kũ Pedro vũ ti mõ vẽ mo óg tõ plén kũ.

